ՀԻՄՆԱՎՈՐՈՒՄ
 «Հայաստանի Հանրապետության կառավարության 2002 թվականի օգոստոսի 15-ի      N 1300-Ն որոշման մեջ լրացում կատարելու մասին»  Հայաստանի Հանրապետության կառավարության որոշման նախագծի վերաբերյալ

             1. Իրավական ակտի անհրաժեշտությունը (նպատակը)


«Հայաստանի Հանրապետության կառավարության 2002 թվականի օգոստոսի 15-ի             N 1300-Ն որոշման մեջ լրացում կատարելու մասին»  ՀՀ կառավարության որոշման նախագծի (այսուհետ` նախագիծ) անհրաժեշտությունը պայմանավորված է ՀՀ կառավարության 2011 թվականի օգոստոսի 11-ի N 1233-Ն որոշմամբ հաստատված «Կազմակերպություններում «Ներքին աուդիտի մասին» Հայաստանի Հանրապետության օրենքի համաձայն ներքին աուդիտի համակարգի ներդրման ժամանակացույց»-ի 1-ին կետով նախատեսված լինելով:


Մասնավորապես` նախագծով նախատեսվում է Հայաստանի Հանրապետության առողջապահության նախարարության աշխատակազմում ստեղծել Ներքին աուդիտի վարչություն:

Ներքին աուդիտի վարչությունը ռիսկերի կառավարման, հսկողության և կառավարչական գործընթացների համակարգված և կանոնակարգված գնահատման և բարելավման միջոցով կաջակցի ՀՀ առողջապահության նախարարությանը հասնել իր կանոնադրական նպատակներին:

ՀՀ առողջապահության նախարարության Ներքին աուդիտի վարչության հաստիքները  կձևավորվեն ՀՀ կառավարության 1998 թվականի նոյեմբերի 6-ի «Պետական կառավարման մարմինների աշխատողների առավելագույն թվաքանակ և ղեկավարների տեղակալների թվաքանակ սահմանելու մասին» N 620 որոշման 1-ին կետով հաստատված հավելվածով ՀՀ առողջապահության նախարարության աշխատակազմի համար նախատեսված աշխատողների առավելագույն թվաքանակի շրջանակում:
      2. Ընթացիկ իրավիճակը և խնդիրները  

Ներկայումս ՀՀ առողջապահության նախարարության աշխատակազմում բացակայում է «Ներքին աուդիտի մասին» Հայաստանի Հանրապետության օրենքին համապատասխան ներքին աուդիտ իրականացնող որևէ անձ կամ ստորաբաժանում:

«Հայաստանի Հանրապետության Կառավարության 2002 թվականի օգոստոսի 15-ի           N 1300-Ն որոշման մեջ լրացում կատարելու մասին» ՀՀ կառավարության որոշման նախագծով նախատեսվում է լրացնել տվյալ բացը և ստեղծել համապատասխան ստորաբաժանում, որը ՀՀ առողջապահության նախարարության աշխատակազմում կիրականացնի ներքին աուդիտ և կաջակցի նախարարության կանոնադրական խնդիրների և նպատակների իրականացմանը: 
             3. Կարգավորման նպատակը և բնույթը
«Հայաստանի Հանրապետության կառավարության 2002 թվականի օգոստոսի 15-ի           N 1300-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի նպատակն է «Ներքին աուդիտի մասին» Հայաստանի Հանրապետության օրենքի 13-րդ հոդվածի 2-րդ մասի 7)-րդ կետի համաձայն ստեղծել ներքին աուդիտի ստանդարտների համաձայն ներքին աուդիտ իրականացնող ստորաբաժանում, մասնավորապես` Ներքին աուդիտի վարչություն:      
 4. Նախագծի մշակման գործընթացում ներգրավված ինստիտուտները և անձինք

   

Նախագծի կազմմանը մասնակցել են Հայաստանի Հանրապետության առողջապահության նախարարության աշխատակազմի իրավաբանական վարչության աշխատակիցները:
        5. Իրավական ակտի կիրառման դեպքում ակնկալվող արդյունքը
Իրավական ակտի ընդունման արդյունքում ակնկալվում է «Ներքին աուդիտի մասին» Հայաստանի Հանրապետության օրենքին և այլ իրավական ակտերին համապատասխան ՀՀ առողջապահության նախարարության աշխատակազմում ապահովել ներքին աուդիտի իրականացումը:
Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ

«Հայաստանի Հանրապետության կառավարության 2002 թվականի օգոստոսի 15-ի              N 1300-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունմամբ պետական բյուջե ծախսային մասում ավելացումներ չեն սպասվում:

Տ Ե Ղ Ե Կ Ա Ն Ք

Իրավական ակտերում փոփոխություններ կատարելու

անհրաժեշտության մասին
«Հայաստանի Հանրապետության կառավարության 2002 թվականի օգոստոսի 15-ի                    N 1300-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                  Հ.ՔՈՒՇԿՅԱՆ






